
Воведен збор 
Сојуз-Национален совет за родова рамноправност (НСРР) е национална мултиетничка, мулти-

генерациска, креативна мрежа ,ориентирана кон иднината - организација за членство посветена на 

постигнување родова еднаквост, развој, заштита на женските/човекови права и мир. Национален 

совет за родова рамноправност е основана во октомври 1994 година и прерасна во една од 

најголемите женски мрежи во Република Северна Македонија. 

Жени од различно етничко, културно и социјално потекло се членки на НСРР. Преку своите 

активности, НСРР промовира култура на мир и ненасилство, учествува во политичкото и 

економското зајакнување на жените, се залага за социјално вклучување на жените од руралните 

области и маргинализираните групи, учествува во унапредувањето на политиките на полето на 

родово засновано насилство, со заложба за еднаквост во секое поле од општеството. НСРР во 

соработка со Министерството за труд и социјална политика управува со бесплатната мобилна СОС 

линија за жртви на семејно насилство. За функционалноста на СОС линијата придонесуваат  

специјално обучени операторки со долгогодишно искуство во давање помош и поддршка на жени 

– жртви на насилство. 

Од раните денови и сега НСРР има постигнато многу и е најпрепознатливиот актер во граѓанскиот 

сектор во областа на правата на жените во Република Северна Македонија и во регионот. Досега 

НСРР има реализирано повеќе од 100 проекти во областа на правата на жените. Голем број жени 

активистки со одлични идни кариери и работни позиции во многу општествени области излегоа од 

канцелариите на НСРР. Организацијата е особено горда долгогодишната традиција на градење 

капацитети на вработените, а доказ за тоа е бројката од над 1000 млади жени и мажи кои дале свој 

придонес во организацијата, а за возврат стекнале непроценливо искуство. 

Визија, мисија и цели 

Нашата визија е родова еднаквост, загарантирани женски права, елиминирање на 

дискриминацијата на жените во општеството и семејството, развој и мир. 

Нашата мисија е промоција на правата на жените како човекови права, елиминирање на сите 

форми на дискриминација на жените и градење на општество со еднакви можности. 

Принципи и вредности на кои се заснова работата на НСРР: еднаквост, ненасилство, толеранција, 

солидарност, дијалог и соработка, граѓански активизам, одржлив развој, одговорност, 

транспарентност, мултикултурализам, почитување и заштита на човековите права, партиципативна 

демократија, социјална правда и вклученост. 

Организациска структура 
 

Заради регионална поврзаност, развој и прекугранична соработка Сојуз-Национален совет за 

родова рамноправност има регионални центри на организацијата со седиште во Кавадарци, Струга, 

Пехчево и Ресен, додека извршната канцеларија е лоцирана во централното подрачје на Скопје. 

Регионалните центри на НСРР имаат раководителки кои се членки на Собранието. Раководителките 

на регионалните центри ги избира Извршниот одбор на НСРР.  

Органи за управување на Сојуз-Национален совет за родова рамноправност се: 

- Собрание 

- Извршен одбор 

- Надзорен одбор 

Собранието е највисок орган на НСРР и е сочинето од претседателките на оргнизациите членки на 

мрежата, членовите на извршната канцеларија и раководителките на регионалните центри. 

Собранието се состанува еднаш годишно, свикано од страна на Претседателката.  

Извршниот одбор го сочинуваат девет члена чиј мандат трае четири години, со задолжение да ги 

подготвува седниците на Собранието, подготвува предлог Статут, подготвува нацрт планови и 

програми за работа и слично. 

Надзорниот одбор е составен од три члена со цел надзор на финансиското работење на 

организацијата, поднесување на извештај за материјално-финансиското работење на НСРР.  

Стратегија 2022-2025 
Стратешкиот план на Сојуз-Национален совет за родова рамноправност 2022-2025 опфаќа  шест 

стратешки цели и тоа: 

1. Институционален развој и организацико јакнење на мрежата 

2. Превенција на родови стереотипи и сексизам, насилство врз жените и семејно насилство 

3. Економско зајакнување на жените, со фокус на жените од руралните средини и социјалното 

претприемништво  

4. Жени, лидерство и учество  

5. Родова рамноправност и климатски промени 

6. Жени, мир и безбедност 

 

За време на 2023 година НСРР работеше на реализација на сите шест стратешки цели со следните 

специфични цели: 

1. Ефективна, ефикасна, транспарентна, отчетна и одржлива организација и регионални 

центри 

 

Резултати поврзани со стратешка цел 1: 

● Подобрена транспарентност и отчетност на организацијата и националните центри 

● Подобрени процедури за зголемување и зајакнување на организациските, 

институционалните и техничките капацитети на организацијата 

● Зајакната одговорност на организацијата кон дадените стратешки определби 

 

Во текот на 2023 година Национален совет за родова рамноправност се посвети на понатамошно 

подобрување на процедурите и практиките за транспарентност и одговорност, како и севкупните 

институционални и организациски капацитети на мрежата и нејзините членки. На овој начин 

организацијата ја зајакна воспоставената структура со цел едикасно спроведување на стратешкиот 

план на НСРР.  

2. Намалено родово базирано насилство, насилство врз жените и семејно насилство и 

реинтегрција на жртви на родово базирано и семејно насилство 

         Резултати поврзани со стратешка цел 2: 

● Подигната јавна свест за проблемот на родово базирано насилство, насилство врз жените и 

семејно насилство 

● Подобрена заштита на жртвите на родова основа, насилство врз жените и семејно насилство  

Во текот на годината Национален совет за родова рамноправност работеше на подобрување  

на подобрување на разбирањето на проблемот на родово базирано насилство, насилство врз 

жените и семејното насилство ќе придонесат јавноста и сите релевантни чинители да станат повеќе 

чувствителни на ова прашање и одговорно реагираат. Со достапната поддршка и заштита, жртвите 

на родовото насилство ќе најде начин да се справи со ситуацијата и да стане помалку ранлив во 

иднината. Со исполнување на овие предуслови, помала е појавата на родово засновано насилство, 

насилство против жените и семејното насилство може да се очекува. 

3. Економско зајакнување на жените со фокус на жените од руралните средини и социјално 

претприемништво  

Резулати поврзани со стратешка цел 3: 

● Зголемена свест за економското зајакнаување на жените, со посебен фокус на жените и 

девојките од руралните средини; 

● Зајакнати лични капацитети на жените за конкурентно учество на пазарот на трудот; 

● Поттикнато женско претприемништво, со посебен фокус на социјалното претприемништво, 

подобрување на социо-економската положба на жената и вклучување во општествениот 

живот; 

● Зголемена употреба на фондовите на Европската Унија, наменети  жени земјоделки. 

 

4. Еднакво учество на жените во политичкиот и јавниот живот и сите други аспекти на 

општеството  

Резултати поврзани со стратешка цел 4: 

● Подигната свест на жените и девојките за родово заснована дискриминација и родова 

рамноправност. 

● Вклучување на жените во политичките партии и зголемена вклученост на жените во 

политичкиот и јавниот живот и активен ангажман во сите аспекти на општеството би 

можело да се постигне само доколку жените се свесни, охрабрени и овластени да се 

ангажираат политички и да се активни во политичките партии. 

● Зголемено учество на жените во процесите на донесување одлуки на локално ниво.  

 

5. Жените се рамноправно вклучени и партиципираат во процесите за адаптација кон 

климатските промени 

      Резултати поврзани со стратешка цел 5: 

● Жените се подеднакво вклучени во програмите за климатски промени  

● Жените имаат еднаков пристап до ресурсите цо процесот на адаптација кон климатските 

промени со активен ангажман во програмите за климатските промени, жените би можеле 

да бидат вклучени во поголема мера и да дадат значителен придонес во процесите на 

адаптација на климатските промени. 

6. Жени, мир и безбедност 

Резултати поврзани со стратешка цел 6: 

● Промоција на култура на мир и ненасилство во однос на меѓучовечките и меѓуетничките 

односи; 

● Промоција на вредности на демократија, дијалог и толеранција; 

● Поттикнување на граѓанскиот активизам, како важен фактор на демократијата, социјалниот 

развој и мир; 

● Вклучување на жените и девојките во процесите на одлучување за мир и безбедност на сите 

нивоа; 

● Вклучување на жените и девојките во процесите на градење на мир; 

● Имплементација на резолуцијата 1325 во Република Северна Македонија. 

 

Компонента 1 од годишата работна програма: Институционален развој и организациско 

јакнење на мрежата на НСРР  

Активности: 

● Подобрување на транспарентноста – објавување на годишен извештај и други информации 

поврзани со програмата, активности и промотивни материјали за организацијата. 

● Редовно ажурурање на веб и социјалните медиуми на организацијата. 

● Напредна обука за изработка на проектни апликации за извршната канцеларија и 

регионалните центри. 

● Напредна обука за финансиски менаџмент и fundraising за извршната канцеларија и 

регионалните центри. 

● Мапирање на актуелните состојби на терен на организациите во рамките на мрежата на 

НСРР 

● Организациски развој на локални женски организации од мрежата на НСР 

● Мониторинг и евалуација на организациските активности во соработка со надворешени 

експерти.  

Резултати: 

● Публикација на годишен извештај во 250 примероци во тврда копија  

● 442 објави на веб и социјални медиуми 

● Реализирана обука за изработка на проектни апликации 

● Реализирана обука за финансиски менаџмент и fundrasing на граѓански организации 

● Реализирани 6 работилници за мониторинг и евалуација 

● Реализирана евалуација на годишната работна програма на организацијата за 2022 година 

 

Компонента 2 од годишната работна програма: Превенција на родови стереотипи и сексизам, 

насилство врз жените и семејно насилство 

Активности: 

● Дебати за подигање на јавната свест за родово базирано, насилство врз жените и семејно 

насилство 

● Зајакната соработка со МВР, МТСП, МП и МЗ 

● Национална, бесплатна СОС линија за помош и поддршка на жртви на семејно насилство со 

цел упатување на жртвите  

● Основано советувалиште за бесплатна психо-социјална и правна помош за жени жртви на 

семејно и родово базирано насилство 

● Настапи на радио и ТВ емисии со цел да се промовира националната мобилна СОС линија и 

подигање на јавната свест за родово базирано насилство 

● Учество во меѓународната кампања „16 дена активизам против насилството врз жени“ , од 

25.11 до 10.12.2022 година. 

● Зголемена свест, знаења и вештини за препознавање и превенција на семејно, родово - 

базирано и врсничко насилство кај учениците/чките во основните и средните училишта на 

ниво на Град Скопје 

● Одржување на средби со засегнати страни за спроведување на законските решенија 

поврзани со проблемот на родово базирано насилство. 

 

Резултати: 

● Потпишан меморандум со министерот за внатрешни работи, Оливер Спасовски  

● Реализирани три тркалезни маси со претставници на МТСП, МВР, МЗ, СВР, ОЈО,  ЦСР Скопје, 

Струга, Кавадарци, Ресен и Пехчево и претставници од КЕМ при општините: Ѓорче Петров, 

Чаир и Градот Скопје.  

● Реализирана завршна средба со министерот за внатрешни работи Оливер Спасовски, 

заменик министерот за труд и социјална политика Енвер Хусејин и заменик минитсер за 

правда Викторија Аврамовска Мадиќ, со цел презентација на заклучоците и препораките 

произлезени од тркалезните маси на тема „ Заедно до брзо решние на семејното насилство 

и насилството врз жените “ 

● Услужени 357 жртви на семејно и родово базирано насилство преку Националната, 

бесплатна СОС линија и Советувалиштето за психо-социјална и правна помош. 

● 21  настап на радио и телевизиски емисии 

● Одржани  работилници и обуки во основните училишта на територија на Град Скопје, 

наменети за превенција и препознавање на семејно, родово - базирано и врсничко 

насилство 

● Спроведена кампања по повод „16 дена активизам против насилството врз жени“ под 

мотото – ОТКРИЈ ГО НАСИЛСТВОТО на социјалните медиуми, со над 500.000 импресии. 

 

Компонента 3 на годишната работна програма: Подобрена социјална и економска положба на 

жените во урбаните и руралните средини  

Активности: 

● Зголемена јавна  свест  за улогата на жените и девојките на возраст од 18-25  и 25-35 години 

од руралните средини во општеството 

● Организирање обука со цел јакнење на капацитетите на жените и девојките од руралните 

средини за социо - економски права, можности и развивање на бизнис идеи, планови 

● Зајакнување на капацитетите, знаењата и вештините на жените  и девојките од рурална 

средина, со цел зголемување на употребата на фондовите од Европска Унија ( ИПАРД ) 

● Организирање тркалезни маси за подигање на свеста на жените и девојките во врска со 

женските прашања, родови односи, човекови/женски права. 

● Организирање на обуки/панел дискусии за родово базирана дискриминација. 

● Теренскo истражување за вклученоста на децата во училиште од родова перспектива 

● Мапирање на проблемите со кои се соочуваат училиштата во општина Шуто Оризари 

● Мониротинг на буџетот на Општина Шуто Оризари од родов аспект  

 

Резултати: 

● Реализирана обука за развивање на апликации наменети за ИПАРД програмата за жени и 

девојки од рурална средина 

● Реализирана обука за употреба на финансиски инструменти и успешни бизниси за млади 

жени и девојки 

● Реализирана кампања на социјални медиуми, со цел зголемување на свеста на жените од 

руралните средини за важноста на нивната позиција во општеството и надминување на 

стереотипите и предрасудите за нивната улога  

● Објавена родово - буџетска анализа на програмата за основно образование на Шуто 

Оризари 

 

Компонента 4 на годишната работна програма: Еднакво учество на жените во политичкиот и 

јавниот живот и сите други аспекти на општеството 

 

Активности: 

● Организирање на тркалезни маси со жените од регионалните центри во Струга и Кавадарци, 

со цел охрабрување на партиципација на жените во политика и дискусија во врска со 

иницијативата за еднакво учество на жените во Собранието на РСМ, поднесена од страна на 

НСРР во текот на 2022 година 

● Организирање на средби со жени политичарки, политички партии, со цел промоција на 

иницијативата за 50%-50% партиципација на жените во Собранието на РСМ  

● Зајакнување на соработката со општините на ниво на Град Скопје 

 

Резултати: 

● Реализирана средба со Претседателот на РСМ, Стево Пендаровски 

● Реализирана средба со Претседателот на Собрание на РСМ, Талат Џафери 

● Реализирани средби со претставници/чки од политички партии 

● Потпишан меморандум за соработка со: Град Скопје, општина Ѓорче Петров, општина 

Центар, општина Карпош, општина Чаир 

● Спроведени две тркалезни маси за еднаква партиципација на жените во Собрание, во 

регионалните центри Струга и Кавадаци 

Компонента 5 на годишната програма: Жените се рамноправно вклучени и партиципираат во 

процесите за адаптација кон климатските промени 

Активности:  

● Спроведени две еко акции, во Скопје и Кавадарци 

● Реализирана тркалезна маса со претставници на министерството за земјоделство, 

министерство за екологија, министетрство за животна средина и просторно планирање, 

локалните самоуправи на ниво на Град Скопје, граѓански организации и регионалните 

центри на НСРР,  поврзана со важноста на партиципацијата на жените во процесите на 

донесување на политики насочени кон адаптација на климатските промени 

 

Резултати:  

● Зајканата соработка со релевантните институции и граѓански организации, што работат во 

областа на климатските промени 

● Реализирана еко акција во Скопје, во соработка со здружението на граѓани „ Зелената Арка 

“ и  СУГС „ Димитар Влахов “, на тема Здружени разговори и готвење: Жените и средствата 

за произвоство, подготовка и распределба на храна 

● Реализирана еко акција во Кавадарци, со цел зајакнување на знаењата на руралните жени 

поврзани со важноста на рециклирањето на отпадот 

● Спроведена тркалезна маса на тема „ Важноста на учеството на жените во креирање на 

политики насочени кон адаптација за климатски промени“ 

 

Компонента 6 на годишната програма: Жени, мир и безбедност  

Активности: 

● Спроведување на кампања на сооцијални медиуми за подигнување на јавната свест за 

важноста на учеството на жените во процесите на градење мир 

● Организирање на обука за градење на капацитети  комуникациски вештини на младите 

жени и девојки , потребни за активна партиципација во процесите на градење мир и 

безбедност 

● Организирање тркалезна маса со релевантните чинители, насочена кон зајакнување на 

жените во процесите на решавање конфликти и градење мир 

Резултати: 

● Зголемена на јавната свест за важноста на учеството на жените во процесите на градење 

мир 

● Зајакнување на соработката со релевантните институции и граѓански организации, што 

работат во областа на жени, мир и безбедност 

● Реализиран тренинг за градење на капацитетите на младите жени и девојки 

● Реализирана тркалезна маса со претставници од МВР, СВР Скопје и граѓански организации  

Реализирани проекти во 2023 година: 
 

1. Визија, мисија и стратегија на Сојуз-Национален совет за родова рамноправност 2023 

- Проектот „Визија, мисија и стратегија на Сојуз-Национален совет за родова рамноправност 

2023“  е поддршка на годишната работна програма на НСРР и ги адресира шестте стратешки 

цели на организацијата. Овозможува градење на капацитетите на мрежата на НСРР преку 

мобилизација и јакнење на извршната канцеларија и регионалните центри во Кавадарци, 

Пехчево, Ресен и Струга. Во текот на 2023 година НСРР заедно со своите членки работеше 

на главните предизвици поврзани со родовата еднаквост со цел, зголемување на учеството 

на жените во јавниот живот и во процесите на одлучување, преку соработка и взаемна 

поддршка, застапување и промовирање на правата на жените, борбата против насилството, 

борбата за еднакви можности во сите сфери на општественото живеење.  

 

Донатор: Делегација на Европската Унија во Северна Македонија 

Донација: 3.788.400 МКД 

Времетраење: 12 месеци 

 

 

2. „Од несвесни за различностите до трансформативни локални заедници кои ја 

препознаваат различноста и инклузивната еднаквост“  

- Проектот има цел да им овозможи на локалните граѓански организации да станат активни 

учесници во евалуацијата на локалните буџети и политики, промовирајќи еднаквост и 

инклузивност во нивните заедници. Фокусот ќе биде ставен на поттикнување дијалог со 

локалните и националните влади, ефективно застапување и следење на реформите 

поврзани со процесот на пристапување. Дополнително, проектот ќе го подобри секторското 

вмрежување на ГО и политичкиот дијалог преку две од дванаесетте секторски работни 

групи на ИПА. Проектот ќе усвои инклузивен пристап и ќе соработува тесно со претставници 

на ГО во 17 општини за да развие политики засновани на докази кои ќе се спротивстават на 

дискриминацијата и ќе ја унапредат еднаквоста и инклузивноста. Таргет група на проектот 

се претставници од локални граѓански организации засновани на права и 17 единици на ЕЛС 

од следните општини: Карпош, Штип, Пехчево, Крива Паланка, Липково, Конче, Струмица, 

Битола, Могила, Новаци, Градско, Росоман, Кавадарци, Струга, Вевчани, Гостивар, 

Врапчиште. 

 

Донатор: Делегација на Европската Унија во Северна Македонија 

Донација: 20,434,482 МКД 

Времетраење: 36 месеци 

3. „Балкан отпорен на кризи“ 

- Општата цел на проектот е да се постигне родова еднаквост, социјална вклученост и 

подобри резултати за жените и маргинализираните групи за време на кризни ситуации. Во 

партнерство со Протекта-Ниш и Ипакт-Сараево, проектот се стреми да ја подобри 

отпорноста на жените и маргинализираните групи со тоа што ќе им даде приоритет на 

нивните потреби во напорите за одговор на кризи и закрепнување. Акцијата има за цел да 

одговори на системските ранливости и да обезбеди правилна распределба на ресурсите со 

што ќе ја поддржи долгорочната благосостојба на жените, како и овозможувајќи им да 

поголема отпорност на идни кризни состојби. 

Со промовирање на родово одговорно буџетирање и финансирање, проектот придонесува 

кон зајакнување на жените и маргинализираните групи и се стреми да создаде трајни 

промени преку влијание врз политиките, буџетските процеси и структурите за донесување 

одлуки. Проектот има за цел да ги институционализира родовата еднаквост и социјалната 

вклученост како фундаментални принципи во начините за справување со кризи и 

закрепнување. 

Донатор: Центар за истражување и креирање политики (ЦРПМ) 

Донација: 1.537.500 МКД 

Времетраење: 24 месеци 

4. „Низ женски леќи: Покревање на политики и буџетски иницијативи, следење на 

спроведувањето на локални акциски планови за родова еднаквост  

- Проектот „Низ женски леќи: покревање на политики и буџетски инициjативи, следење на 

спроведувањето на локалните акциски планови за родова еднаквост“.  Предмет на следење 

и анализа е обемот и карактерот на преземените активности од страна на општина Шуто 

Оризари во процесот на годишно планирање и изготвување на буџетот, согласно со 

законски утврдениот буџетски календар. Главната цел на проектот е по мапираните 

проблеми, да се влијае на образованието. 

Донатор: Центар за истражување и креирање политики 

Донација: 249.075 МКД 

Времетраење: 18 месеци 

5. СОС Национална мобилна линија за помош за поддршка на жени жртви на семејно 

насилство 

- Проектот има за цел обезбедување 24/7 пристап до помош, поддршка и заштита на жртвите 

на насилство преку национална бесплатна СОС мобилна линија. Услугата обезбедува 24 

часовна работа на СОС линијата, од сите мобилни оператори во земјата, сите денови во 

месецот, овозможувајќи постојан пристап до поддршка и помош, советување, упатување 

жртва на други директни услуги, поврзување со институции одговорни за справување со 

насилство. На СОС линијата работат шест операторки на македонски, албански, турски и 

ромски јазик.  

Донатор: Министерство за труд и социјална политика 

Донација: 1.440.000 МКД 

Времетраење: 12 месеци 

Моменти за паметење од 2023 година: 
 

1. Доделување на благодарница од Собрание на Република Северна Македонија и Клубот на 

пратенички  на Сојуз-Национален совет за родова рамноправност за унапредување на 

родовата еднаквост во општеството 

 

2. Отварање на советувалиште за психо-социјална и правна поддршка на жртви на семејно и 

родово базирано насилство  

3. Зајакнување на соработката со Град Скопје, општина Центар и општина Чаир и Ѓорче 

Петров 

 

 

      

4. Доделување на Повелба на Република Северна Македонија за Савка Тодоровска, 

претседателка на Сојуз-Национален совет за родова рамноправност 

5. Завршна средба „Заедно до брзо решение на семејното насилство и насилството врз 

жените“  

             

 

6. Средба со претседателот на Собранието г-дин Талат Џафери и генералната секретарка 

Цветанка Иванова за иницијативата на НСРР, за измена и дополна на изборниот законик за 

50-50 застапеност на жените и мажите во собранието. 

7. ЗдруЖени разговори и готвење во општествената градина - Бостание, заедно со членките 

на НСРР и Зелената Арка, со цел разговори за улогата на жените во производството на 

храна, структурата и пристапот до општествените средства за производство и распределба 

на храна. 

 

 

8. „Вклучи се, превенирај, одговори и систематизирај" - отворање на кампањата за 16 дена 

активизам за борба против насилството врз жените, под покровителство на сопругата на 

претседателот на Република Северна Македонија Елизабета Ѓоргиевска. 

Финансиски преглед 

Во текот на 2023 година, Сојуз-Национален совет за родова рамноправност располагаше со вкупно 

227,702.00 ЕУР средства од странски и домашни донатори.  

 

 

 

 

 

 

 

 

 

 




